საქართველოს მთავრობის მიერ ცირკულარული მიგრაციის შესახებ შეთანხმების პროექტის ევროკავშირის წევრი სახელმწიფოებისათვის გადაცემის საკითხის მიზანშეწონილობა

	ქვეყანა
	ცირკულარული მიგრაციის შესახებ შეთანხმების გადაცემის მიზანშეწონილობა
	ინფორმაცია/შენიშვნა/რეკომენდაცია

	ავსტრია
	ამ ეტაპზე მიზანშეწონილი არ არის
	ავსტრიის შრომის, სოციალურ საკითხთა,  ჯანმრთელობისა და მომხმარებელთა უფლებების დაცვის სამინისტროდან მიღებული ინფორმაციით, ცირკულარული მიგრაციის სფეროში შეთანხმების გაფორმება ავსტრიას პრაქტიკაში არ აქვს და უცხოელთა დასაქმების საკითხები რეგულირდება შიდა კანონმდებლობით.   იმის გათვალისწინებით, რომ ცირკულარული მიგრაციის შეთანხმების ხელმოწერის პრაქტიკაში დანერგვა ავსტრიის დასაქმების პოლიტიკაში არსებული პოზიციების შეცვლას საჭიროებს, რაც დროებითი მთავრობის პირობებში ვერ განხორციელდება,  
შეთანხმების პროექტის გადაცემაზე მსჯელობა შესაძლებელი იქნება 2019 წლის სექტემბერში ავსტრიაში დაგეგმილი საპარლამენტო არჩევნებისა და ახალი მთავრობის დამტკიცების შემდგომ.

	ბელგია
	ამ ეტაპზე მიზანშეწონილი არ არის
	საგარეო საქმეთა, საგარეო ვაჭრობისა და განვითარების თანამშრომლობის სამინისტროს თქმით, შესაძლებელია მხარეებს შორის ფორმალური კონსულტაციების გამართვა. ამავდროულად, 26 მაისის საპარლამენტო არჩევნების გათვალისწინებით, ბელგიას ამ დროისათვის არ ყავს მთავრობა და მისი ჩამოყალიბება 2019 წლის სექტემბრისთვის არის მოსალოდნელი. 

	დანია
	ამ ეტაპზე მიზანშეწონილი არ არის
	ამ ეტაპზე, დანიურ მხარეს არ გამოუხატავს ინტერესი ცირკულარული მიგრაციის სფეროში საქართველოსთან თანამშრომლობით. მეტიც, დანიის იმიგრაციისა და ინტეგრაციის მინისტრის მოადგილემ  ხაზი გაუსვა ცირკულარული მიგრაციის სფეროში არსებული გამოცდილების წარუმატებლობას (დანიასა და ინდოეთს შორის გაფორმებული ორმხრივი შეთანხმების შედეგად დანიამ მიიღო ინდოელ მიგრანტთა მკვეთრად გაზრდილი რიცხვი, რის გამოც ქვეყანამ შეწყვიტა თანამშრომლობა, ხოლო უცხოელთა დასაქმება დანიელ დამსაქმებლებს მიანდო).  

	დიდი ბრიტანეთი
	ამ ეტაპზე მიზანშეწონილი არ არის
	დიდ ბრიტანეთთან „პარტნიორობის შეთანხმების“ პროექტში ჩადებულია ზოგადი მუხლი ცირკულარული მიგრაციის სფეროში მხარეთა შორის თანამშრომლობის შესახებ (COMMITTED to recognizing the importance of national control of migration and to cooperating on mobility, migration, asylum and border management, paying attention to legal migration, including circular migration, and the need to cooperate to tackle illegal migration and trafficking in human beings and appreciating the benefits of immigration under current and future national frameworks.)

	ესპანეთი
	მიზანშეწონილია
	ესპანეთთან ორმხრივი შეთანხმებით სარგებლობენ სხვადასხვა ქვეყნის მოქალაქეები (მაგალითად  ხდება მაროკოს მოქალაქეების ესპანური საწარმოების მიერ სეზონურად დასაქმება; ასევე, ესპანეთს ჰქონდა შეთანხმება ფილიპინებთან). ამჟამად ცირკულარული მიგრაციის სფეროში ესპანეთს შეთანხმებები აქვს უკრაინასთან, მაროკოსთან, დომინიკის რესპუბლიკასთან, კოლუმბიასთან, ეკვადორთან და მავრიტანიასთან. აღსანიშნავია, რომ ესპანეთის მიგრაციის საკითხთა სახელმწიფო მდივანი ინტერესით მოეკიდა საქართველოს წინადადებას თანამშრომლობის გაღრმავების თაობაზე. 
მან სამდივნოს აპარატის უფროსს დაავალა ინფორმაციის მოძიება შესაძლო თანამშრომლობის სფეროებზე, ცირკულარული მიგრაციის შესახებ შეთანხმების გაფორმებისათვის საჭირო მოქმედებების დაწყება და შეთანხმების პროექტის მომზადება.

	ირლანდია
	ამ ეტაპზე მიზანშეწონილი არ არის
	ირლანდიას არ გააჩნია ცირკულარული მიგრაციის სფეროში ორმხრივი შეთანხმების გაფორმების პრაქტიკა და ამ ეტაპზე, ირლანდიის მხარე ვერ ხედავს საჭიროებას, რომ სხვა ქვეყნის მოქალაქეების დასაქმების ვალდებულება აიღოს.

	ისლანდია
	ამ ეტაპზე მიზანშეწონილი არ არის
	საელჩო მუშაობს ვიზიტის ორგანიზებაზე, რათა ისლანდიურ მხარესთან განიხილოთ თანამშრომლობის განვითარების შესაძლებლობები.

	იტალია
	ამ ეტაპზე მიზანშეწონილი არ არის
	აღსანიშნავია, რომ გამართული შეხვედრების დროს იტალიურმა მხარემ გარკვეული ინტერესი გამოხატა საკითხის მიმართ, განსაკუთრებით იმ ფაქტზე, რომ საფრანგეთთან უკვე გვქონდა შეთანხმება. ამავდროულად, თითოეულმა უწყებამ ხაზგასმით ისიც აღნიშნა, რომ მიგრაციასთან დაკავშირებულ ნებისმიერ საკითხში უშუალოდაა ჩართული და პირადად აკონტროლებს ვიცე-პრემიერი და შინაგან საქმეთა მინისტრი, მატეო სალვინი და რომ ამ თემის შემდგომი განვითარებისთვის საჭირო იქნება სწორედ მისგან მოდიოდეს ინიციატივა და/ან თანხმობა.შესაბამისად, შეთანხმების გადაცემამდე, უპრიანია შედგეს კონტაქტი სალვინისთან.

	კვიპროსი
	მიზანშეწონილია
	კვიპროსულმა მხარემ გამოხატა პოზიტიური დამოკიდებულება საკითხის მიმართა და აღნიშნა, რომ შეთანხმების გაფორმება შესაძლებლად მიაჩნია. მეტიც, თანამშრომლობისა და შეთანხმების გაფორმებისთვის  მზადყოფნა დაადასტურა კვიპროსის პრეზიდენტმა აპრილში საქართველოში განხორციელებული ვიზიტის დროს. 

	ლატვია
	ამ ეტაპზე მიზანშეწონილი არ არის
	ამ ეტაპზე, ლატვიის შესაბამისი ორგანოების ხელმძღვანელობა ვერ ხედავს ცირკულარული მიგრაციის სფეროში ორმხრივი შეთანხმებების გაფორმების აუცილებლობას და თვლის, რომ ქვეყნის მიმდინარე საიმიგრაციო პოლიტიკა უცხოური სამუშაო ძალის ბაზარზე შემოყვანისთვის დაბალანსებული და ხელსაყრელია.

	ლიეტუვა
	ამ ეტაპზე მიზანშეწონილი არ არის
	ლიეტუვის მთავრობის პოლიტიკა ამ ეტაპზე არ მოიაზრებს ორმხრივი შეთანხმებების გაფორმებას პარტნიორ ქვეყნებთან ცირკულარული მიგრაციის თაობაზე. ლიეტუვას არ გააჩნია ამგვარი პრაქტიკა და ამ ეტაპზე თავშეკავებული პოზიცია აქვს არსებული პოლიტიკის შეცვლის მიმართ.

	ლიხტენშტაინი
	ამ ეტაპზე მიზანშეწონილი არ არის
	[bookmark: _GoBack]ცირკულარული შრომითი მიგრაციის მიმართულებით, ლიხტენშტაინს მნიშვნელოვანი პრაქტიკა არ გააჩნია, თუმცა საქართველოს თხოვნისა და წარმოდგენილი არგუმენტების საფუძველზე, აუცილებლად განიხილავს ამ საკითხს. შემოდგომაზე შესაძლებელი იქნება შესაბამის უწყებებთან შეხვედრების ორგანიზება და მათი პოზიციის დადგენა. 

	ლუქსემბურგი
	ამ ეტაპზე მიზანშეწონილი არ არის
	ლუქსემბურგს არ გააჩნია შეთანხმების გაფორმების პრაქტიკა, თუმცა აქვს გარკვეული გამოცდილება სეზონური სამუშაოების მიმართულებით, რაც ითვალისწინებს უცხოელი სტუდენტების დროებით დასაქმებას  არდადეგების პერიოდში.  ამ ეტაპზე, აღნიშნული რეჟიმი მოქმედებს მხოლოდ ავსტრალიასთან და ახალ ზელანდიასთან მიმართებაში. შეთანხმების გაფორმების თაობაზე ქართული მხარის შეთავაზებაზე ლუქსემბურგის მხარემ აღნიშნა, რომ პროექტის მიღების შემთხვევაში გაეცნობა მის შინაარსს.  

	ამ ეტაპზე მიზანშეწონილი არ არის
	საელჩოს ჰქონდა კომუნიკაცია საგარეო საქმეთა სამინისტროსთან, თუმცა მალტის მხარეს პოზიცია ამ ეტაპზე არ მოუწოდებია. 

	ნიდერლანდები
	ამ ეტაპზე მიზანშეწონილი არ არის
	მიუხედავად საელჩოს მცდელობებისა, ჰოლანდიელების მხრიდან ამ საკითხის მიმართ ინტერესი გამოხატული არ ყოფილა.

	ნორვეგია
	ამ ეტაპზე მიზანშეწონილი არ არის
	ნორვეგიის მხარე არ გამოხატავს აღნიშნული საკითხისადმი დაინტერესებას. გარდა ამისა, ქვეყნის მთავრობის საიმიგრაციო პოლიტიკა - მემარჯვენე კოალიციაში შემავალი პროგრესის პარტია ანტი-საემიგრაციო პოლიტიკით გამოირჩევა და უცხოელთათვის ნორვეგიაში დასაქმების წესები კიდევ უფრო გამკაცრდა. 

	პორტუგალია
	მიზანშეწონილია
	პორტუგალიურმა მხარემ მზადყოფნა გამოთქვა საქართველოსთან დროებით ლეგალურად დასაქმების საკითხებში თანამშრომლობაზე; ორივე მხრიდან გამოიყო საკონტაქტო პირი; 

	რუმინეთი
	ამ ეტაპზე მიზანშეწონილი არ არის
	რუმინეთის მთავრობა მიზნად ისახავს ხელი შეუწყოს პირველ რიგში, იმ რუმინელი სპეციალისტებისა და კვალიფიციური კადრების დაბრუნებას ქვეყანში, რომლებმაც რუმინეთი უკეთესი სამუშაო პირობების ძებნაში დატოვეს. შესაბამისად, მთავრობა პირველ რიგში მობილიზებულია საკუთარი მოქალაქეები დააბრუნოს შრომით ბაზარზე, შემდგომ კი აქცენტი გააკეთოს უცხო ქვეყნიდან მოზიდულ ძალაზე. ამასთან, რუმინეთს არ აქვს 
შეთანხების გაფორმების პრაქტიკა, მაგრამ ამავდროულად საკითხის სათანადოდ შესწავლის შემდეგ, არ არის გამორიცხული, საუბარი შედგეს ალტერნატიული დოკუმენტის გაფორმებაზე მას შემდეგ, რაც საკითხი მაღალ დონეზე იქნება განხილული. 
საკითხი ასევე განხილულ იქნა რუმინეთის საგარეო საქმეთა მინისტრთან, დ. ზალკალიანის ვიზიტის დროს, თუმცა განსაკუთრებული ინტერესი გამოხატული არ ყოფილა.

